
Shivagaurisamvade Upanishallingakathanam

ஶிவகௌ³ரீஸம்வாதே³ உபநிஷல்லிங்க³கத²நம்

ஈஶ்வர: -
அஹமீஶஶ்ச ஜீவோऽஹமித்யஹங்காரமாநிநௌ ।
தாவேவ ஹரிப்³ரஹ்மாணௌ தலிங்கா³த³ர்ஶகௌ ஶிவே ॥ 1॥
தந்மௌலிமூலம் ச ஸுரௌ ஸோऽஹங்கார: ப்ரகீர்தித: ।
அஹம் மாநாபி⁴பந்நாநாம் நாஸ்தி தத்பூஜநம் ஶிவே ॥ 2॥
ஈஶோऽஹம் ப்³ரஹ்ம பரமம் வாச்யவாசகவர்ஜிதம் ।
த்⁴யாயந் ஸ்வாத்மைக்யவிஜ்ஞாநமஹாநந்தா³ம்பு³மக்³நதீ: ⁴ ॥ 22॥
ஸதா³ஶிவோऽஹமஸ்மீதி தந்நிர்நோத³கபாநக்ரு’த் ।
ஏவமாத்மமஹாலிங்க³பூஜா தே கதி²தா ஶிவே ॥ 34॥
ஏவம் பூஜயதோ நித்யம் பூஜ்யபூஜாவிவர்ஜித: ।
பூஜக: பூஜ்யதாமேதி ஸதா³லிங்க³மயோப⁴வேத் ॥ 35॥
ந பூஜாநலிங்க³ம் ந சோபாஸநாதி³ ந வேதா³ந்ததா⁴ராரஸாஸ்வாத³நம் ஹி ।
ந வேத³ப்ரசாரோத்த²ர்மைத⁴கஜாலேஸ்ஶிவேமத்ப்ரஸாதை³கலப்⁴யம் கிலேத³ம் ॥
36॥
ந ச ப்ராணகோஶம் ந சாநந்த³கோஶம் ந விஜ்ஞாநகோஶம் ந சாந்நாதி³கோஶம் ।
ந சாணுர்ந தீ³ர்க⁴ம் ந ப³த்³த⁴ம் ந முக்தம் ந ச த்³வைதமேகம் த்வநீஶம் பரம் ச ॥
37॥
(ந சாணுர்ந தீ³ர்க⁴ம் ந ப³த்³த⁴ம் ந முக்தம் ந ச த்³வைதமேகம் ஸதே³ஶம் மஹேஶம்)
॥ 37॥
ந ச வ்யாபகம் தே³ஶகாலாதி³ஹீநமவஸ்தா²தி³ஹீநம் த்வலிங்க³ம் ரஸாதி³ (கு³ணதி³)
।
கு³ணாதீதமேகம் சிதா³நந்த³ரூபம் க⁴நம் சாப்யக²ண்ட³ம்ஸதா³க²ண்டி³தேஷு॥ 38॥

1



ஶிவகௌ³ரீஸம்வாதே³ உபநிஷல்லிங்க³கத²நம்

மநோவாக³தீதம் த்வநாதி³ம் ச ஸூக்ஷ்மம் ஸதா³ ஶுத்³த⁴பு³த்³த⁴ம் த்வஸங்க³ம்
மஹாங்க³ம் ।
ஸதா³ லிங்க³ஸங்க³ம் த்வலிங்க³ம் ஸுதுங்க³ம் நப⁴ஸ்ஸ்வாந்தரங்க³ம்
ஜநாநாமஸங்க³ம் ॥ 39॥
ந புண்யம் ந பாபம் ந தஜ்ஜந்மநாஶே ந சிந்தா நசார்திர்ந தல்லோப⁴மோஹௌ ।
ந வா தே³ஶிகோ நைவ ஶிஷ்யஸ்ததே³வம் ந வேதா³ந்தவாதை³ர்து³ராபம் ஸதா³பம் ॥
40॥
ஸஹஸ்ராஸ்யஹஸ்தம் ஸஹஸ்ரோருபாத³ம் ததே³வாது⁴நா பாணிபாதா³ஸ்யஹீநம் ।
ததா²க³ந்த⁴மேகம் ரஸைஶ்சாபி ஹீந மஸம்ஸ்பர்ஶகம் க்⁴ராணஜிஹ்வாதி³ஹீநம் ॥
41॥
துரீயம் த்வஶீர்ணம் ஶரீரேஷு நித்யம் விபு⁴ ஸர்வதே³ஹாதி³த⁴ர்மைர்விஹீநம் ।
ததா²த்மாநமிஷ்டம் கநிஷ்டம் ச ஜ்யேஷ்டம் ப்ரியம் வஸ்துதஸ்ஸர்வபா⁴கே³ஷு
யுக்தம் ॥ 42॥
ததே³வாகி²லைர்போ⁴க³ஜாலைர்விஹீநம் மஹாநந்த³ஸந்தோ³ஹதா⁴மைகஸீம ।
ததே³வாஸ்மி லிங்க³ம் ததே³வாஸ்மி பூ⁴தம் ததே³தத்³ப⁴விஷ்யம் ஶிவே வர்தமாநம் ॥
43॥
ததே³வாகி²லாதா⁴ரபுச்ச²ம் ப்ரதிஷ்ட²ம் ததே³வாத்³ய ப்³ரஹ்ம ததே³வ த்வமீஶே ।
ததே³வேஶி தத்வம் ஸதா³ தத்வமஸ்மீத்யஹம்ப்³ரஹ்மசாஸ்மீதி வாக்யைர்து³ராபம் ॥
44॥
ததே³வாயமாத்மேதி ப்³ரஹ்மேத்யஹம் வை ஸதா³ ப்³ரஹ்மபூ⁴தோ ப⁴வேதே³வ ப்³ரஹ்ம
।
ததூ³ர்த்⁴வம்ஹ்யத⁴ஸ்தா²த்ததே³வேதி தே³வி ததே³வேஶி பஶ்சாத்புரஸ்தாத்ததே³வ॥
45॥
ததே³வாத்³ய லோகாஸ்ததா²லோகலோக்யா தி³ஶோ பூ⁴தவர்க³ம் ததா² வேத³ஜாலம் ।
ஸுராஶ்சாஸுரா பூ⁴ஸுராபா⁴முரம் தத்ப்ரவிஷ்டம்ஸமஸ்தேஷு நிஷ்டம் விஶிஷ்டம்
॥ 46॥
கநிஷ்டம் விஶிஷ்டைஶ்ச ஶிஷ்டீர்து³ராபம் ஸதா³ லோகநேத்ரே ஶிவௌ
சாபிவிஷ்டம் ।
ததீ³யப்ரஸாதே³ந வாயுர்த்³த⁴ரித்ரீ ததா²ஸூர்யசந்த்³ராத³யோ வஹ்நயஶ்ச ॥ 47॥

விபா⁴த்யஸ்ய பா⁴ஸைவ லோகம் த்வஶேஷம் யத³ஜ்ஞாநதோ நித்யமேதஜ்ஜட³ம் ச ।
யது³த்³போ³த⁴நேநாபி ஸர்வம் விபா⁴தி யதா³லோகநே ஸர்வமேதத்³தி⁴பஶ்யேத் ॥ 48॥
த்³ரு’கே³தத்³ரு’ஶௌ நைவ ரூபம் ததே³தந்ந த்³ரு’ஶ்யம் ததா²த³ர்ஶநம் சாபி கௌ³ரி
।
ந தத்³ஜ்ஞாநமஜ்ஞாநமேதத்³விசித்ரம் ந ஸூக்ஷ்மம் ந ச ஸ்தூ²லமண்வாதி³ஹீநம் ॥
49॥
ந தத்கிஞ்ச கேநாபி பஶ்யஞ்ச ஜிக்⁴ரம் ந ச ஸ்பர்ஶக³ந்தா⁴தி³ஶப்³தா³தி³ஹீநம் ।
ததே³தத்ஸுராணாம் ஹ்ரு’தி³ஸ்த²ம் கு³ஹாஸ்த²ம் ந ஹி ப்ராணவாசாம் மநஸ்தோऽபி
தூ³ரம் ॥ 50॥
ந ச ஸ்த்ரீ ந பும்ஶ்ச ந ஹி க்லீப³மேதத்³யதா³ கேந கார்யேண யுக்தம் ஹி தத்³தி⁴ ।
ந பா³லம் யுவா வை ந வ்ரு’த்³த⁴ம் ந தீ³ர்க⁴ம் ந ச ஹ்ரஸ்வதீ³ர்க⁴ம் ந க்ரு’ஷ்ணம் ந
பீதம் ॥ 51॥
ந வை வர்துலம் நைவ தத்³வை சதுஷ்கம் நசோர்த்⁴வம் ந சாதோ⁴ ந தத்³விஸ்தரம்
ஹி ।
ததே³வாத்³யக²ண்ட³ம் ந க²ண்டா³தி³ஹீநம் ஸமஸ்தாண்ட³க³ம் விஸ்த்ரு’தம்
சாண்ட³தோऽபி ॥ 52॥
ந ஶுஷ்கம் ந சார்த்³ரம் த⁴நம் வாபி தே³வி ந கிஞ்சித்ததே³வேஹ பஶ்யாமி லிங்க³ம்
।
யதோ ப்³ரஹ்மவிஷ்ண்விந்த்³ரருத்³ரா: ப்ரஜாதா யதோ வா மஹாபூ⁴தஸங்கா⁴நி தே³வி
॥ 53॥
அநேநைவ ஜீவந்தி நித்யம் ஸதா³ஸ்தே ஜக³ஜ்ஜாலமேதந்மஹாலோகவர்கை:³ ।
ததா²ந்தே லயம் யாதி லிங்க³த்வலிங்கே³ததே³தத்³விஜிஜ்ஞாஸஸ்வ ப்³ரஹ்மத்வமேவ
॥ 54॥
யேநைவ ஸர்வேந்த்³ரியகல்பநா ததா ரூபஞ்ச சக்ஷு: பரிபஶ்யதே தத் ।
ததே³வ லிங்க³ம் விமலம் ப்ரபஶ்ய நாநைவ நாஸ்தி பரித்³ரு’ஶ்யதே தத் ॥ 55॥
யதை³வ வாக்ஸர்வரஸாம்ஶ்ச வேத்தி ரஸாதிக³ம் தத்பரிபஶ்யலிங்க³ம் ।
ததே³வ தச்ச்²ரோத்ரவரம் ச தி³வ்யம் ஶ்ராவ்யம் ஶ‍்ரு’ணோதீத³மேவாத்³ய லிங்க³ம் ॥
56॥
யதே³வ சாக்⁴ராதி ஸுக³ந்த⁴மேதத்ததே³வ லிங்க³ம் பரிபஶ்ய தே³வி ।

யத்ரைவ த்வக்ஸ்பர்ஶமதை²வ வேத்தி ததே³வ லிங்க³ம் மம தே³வி பஶ்ய ॥ 57॥
யதே³வ (யநைவ) ச ப்ராணிதி ப்ராணிவர்க³ம் பு³த்³த்⁴யாதி³ யத்³போ³த⁴யதேऽத்³ய
லிங்க³ம் ।
பாண்யங்க்⁴ரிபாயுப்ரஜநாதி³கேஷு விஸர்க³ஜாநந்த³சலம் ச த⁴ர்மம் ॥ 58॥
தல்லிங்க³மேதத்³தி⁴ விஜாநதே ஜநா மநோ மநோ யச்ச ததே³வ லிங்க³ம் ।
யதை²வ நத்³யஸ்ஸரமாணாஸ்ஸமுத்³ரம் வேலாதிகா³ நாமரூபே விஹாய ॥ 59॥
தல்லிங்க³ஸந்த³ர்ஶநதோ நரோ ப⁴வேந்நாமாதிகோ³ரூபகு³ணாதிக³ஶ்ச ।
ததே³வ லிங்க³ம் த்⁴வநிபி³ந்து³வர்ணம் மாத்ராகலாதீதகு³ணாதிக³ஞ்ச ॥ 60॥
ஓமோமிதி ப்ராணவர்கே³ ச வேதே³ வேதா³ந்தஸங்கே³ ச வத³த்யபீ⁴க்ஷ்ணம் ।
ஈஶாநவாஸ்யம் ஹி ததே³வ லிங்க³ம் பூர்ணாத்ததா² பூர்ணதரம் ஸுபூர்ணம் ॥ 61॥
யதா³ தமஸ்தந்ந தி³வா ந ராத்ரிர்ந ஸந்ந சாஸத்ஸத³தீதலிங்க³ம் ।
தத³க்ஷரம் தத்ஸவிதுர்வரேண்யம் ப்ரஜ்ஞா ச தஸ்மாத்ப்ரஸ்ரு’தா புராணீ ॥ 62॥
பா⁴வக்³ராஹ்யக³நீட³ம் தத்³பா⁴வாபா⁴வகரம் ஹி தத் ।
கலாஸர்க³க³தம் லிங்க³ம் யே விது³ஸ்தே ஜஹுஸ்தநும் ॥ 63॥
ஸ்வபா⁴வமேகே வத³ந்தீஶலிங்க³ம் காலம் ததா²ந்யே பரிமுஹ்யமாநா: ।
லிங்க³ஸ்யைதந்மஹிமாநமிதி வீதஶோகோ ஜ்ஞாத்வா லிங்க³ம் ஶாந்திமத்யந்தமேதி
॥ 64॥
யஸ்மிந்லிங்கே³அதி⁴விஶ்வே நிஷேது³ர்யஸ்மிந்நித³ம் ஸஞ்சவிசைதி விஶ்வம் ।
யஸ்மாத்³ப³பூ⁴வ பு⁴வநஸ்யாஸ்ய கோ³பா: ப்ரஜ்ஞாபதிர்பூ⁴தவர்கை³ககர்தா ॥ 65॥
யலிங்க³மேதத்³ப⁴வநம் விசக்ரமே தஸ்யாம்ஶத: பாத³மித³ம் ஹி விஶ்வம் ।
அணோரணீயாந்மஹதோ மஹீயாம்ஸ்ததே³வ லிங்க³ம் நிஹிதம் கு³ஹாயாம் ॥ 66॥
ந ப்ரஜ்ஞைவ ச தல்லிங்க³ம் நாப்ரஜ்ஞம் சைததீ³ஶ்வரி ।
அத்³ரு’ஶ்யம் சைவ தல்லிங்க³மக்³ராஹ்யம் தத்ஸதை³வ ஹி ॥ 78॥
ஏகாத்மப்ரத்யயம் லிங்க³ம் ப்ரபஞ்சோபஶமம் ஹி தத் ।
தல்லிங்க³ஜ்ஞா இமே லோகாஸ்தல்லிங்கே³லீயதேऽகி²லம் ॥ 79॥
தல்லிங்கே³லயநாத்³தே³வி தஜ்ஜலாநீதி தே ஜகு:³ ।
தத்³வேதா³தௌ³ஸ்வரம் லிங்க³ம் வேதா³ந்தே ச ப்ரதிஷ்டி²தம் ॥ 80॥
தல்லிங்க³ப்ரக்ரு’தௌலீநாப்³ரஹ்மவிஷ்ணுமஹேஶ்வரா: ।

தத்³ப்³ரஹ்மதச்சி²வஸ்ஸாக்ஷாத்தத்³விஷ்ணுஸ்தத்³விராட் ஸ்வராட் ॥ 81॥
ஸம்ராட்³விஶ்வேஶி தல்லிங்க³ம் தத்³த்³ரு’ஶ்யம் ஸூக்ஷ்மத³ர்ஶிபி: ⁴ ।
ஹ்ரு’தா³ பஶ்யந்தி தல்லிங்க³ம் மநஸைவ மநீஷிண: ॥ 82॥
ஶ்ரவணாயாபி தல்லிங்க³ம் ந லப்³த⁴ம் ப³ஹுபி⁴ரிஶ்ஶிவே ।
ஶ‍்ரு’ண்வந்தோऽபி ஶிவே லிங்க³ம் ந விது³ர்ப³ஹவோऽபி யே ॥ 83॥
ஆஶ்சர்யவத்பஶ்யதி கஶ்சிதே³ததா³ஶ்சர்யவச்ச்²ரு’ணுதே தச்சலிங்க³ம் ।
ஆஶ்சர்யவத்³போ³த⁴தே யம் ததா²ந்யே ஹ்யாஶ்சர்யவத்பஶ்யதி தச்சலிங்க³ம் ॥ 84॥
ந ப்ராணேந நாபாநேந லிங்க³ஹீநோ ந ஜீவதி ॥ 85॥
அஜாமேகாம் லோஹிதஶுக்ல்ரு’க்ரு’ஷ்ணாம் ப³ஹ்வீம் ப்ரஜாம் ஜநயந்தீம் ஸரூபாம் ।
அஜோ லிங்கீ³ ஜுஷமாணோऽநுஶேதே ஜஹாத்யேநாம் லிங்க³ஸம்ஸ்த²ஸ்ஸ ஆத்மா
॥ 86॥
தல்லிங்க³மாரே த்³ரஷ்டவ்யம் ஶ்ரோதவ்யம் வேத³பர்வதை: ।
புரீஶயம் ச தல்லிங்க³ம் ஸர்வபூ⁴தேஷு ஸம்ஸ்தி²தம் ॥ 87॥
கோஹ்யேவாந்யாஞ்சக:ப்ராண்யால்லிங்க³ஹீநோமஹேஶ்வரி ।
ரஸோஹ்யேஷமஹாலிங்க³ரஸ ஏஷோऽம்பி³கேஸதா³ ॥ 88॥
ஏதத்³தி⁴ பரமாநந்த³ம் லிங்க³மேதத்ஸ்வயம் ப்ரப⁴ம் ॥ 89॥
யஸ்மாத்பரம் நாபரமஸ்தி கிஞ்சித்³யஸ்மாந்நாணீயோ ந ஜ்யாயோऽஸ்தி கிஶ்சித் ।
வ்ரு’க்ஷ இவ ஸ்தப்³த⁴ந்தி³வி திஷ்ட²தி லிங்க³மேகம் தேநேத³ம் பூர்ணம்
லிங்க³பா⁴ஸைகஸர்வம் ॥ 90॥
லிங்கா³த்³வாசோ நிவர்தந்தே ஹ்யப்ராப்ய மநஸா ஸஹ ।
தத³த்யதிஷ்ட²த்³தே³வேஶி ப்³ரஹ்மாண்டோ³ர்த்⁴வாங்கு³லம் ததம் ॥ 91॥
தஸ்மிந்பா⁴தி ஸ்வயம் லிங்க³ம் சந்த்³ரஸூர்யாக்³நயோ ந ஹி ।
பா⁴தி தத்தேஜஸா வ்யாப்தம் ஜக³தே³தச்சராசரம் ॥ 92॥
யதா² க்ஷேத்ரஜ்ஞவிஹிதம் ஹி பூ⁴மௌ கு³ஹாஹிதம் தச்ச லிங்க³ம் மஹாந்தம் ।
ஹிரண்யம் ந விந்த³ந்தி சோர்த்⁴வம் சரந்தஸ்ததே²த³ம் ப்ரபஶ்யாம்பி³கே லிங்க³மேதத்
॥ 93॥
ஜாக்³ரத்ஸ்வப்நஸுஷுப்தீஷு யல்லிங்க³ம் மநஸா ததம் ।
ததே³தத³ஹமிதி ஜ்ஞாத்வா லிங்கீ³லிங்கா³திகோ³ ப⁴வேத ॥ 94॥

யதோ²ர்ணநாபி⁴ஸ்ஸ்ரு’ஜதே தந்துஜாலம் க்³ரு’ஹ்ணாதி வக்த்ரேண ததா²த்தி ஸர்வம்
।
ததா² ஜக³ஜ்ஜாலமித³ம் ஹி லிங்க³தோ ப⁴வத்யதோऽந்தே விலயம் ப்ரயாதி ॥ 95॥
ப்³ரஹ்மைவ தல்லிங்க³மித³ம் ஸநாதநம் ஸ்வவித்³யயா ஸம்ஸரதே ச முச்யதே ।
ததே³தல்லிங்க³ம் தபஸா வேதி³தவ்யம் நாந்யைர்த⁴ர்மைஸ்தச்ச லிங்க³ம்
த்வலிங்க³ம் ॥ 96॥
ததே³வ லிங்க³ம் த்வவிமுக்தே நிவிஷ்டம் பூ⁴தாதிக³ம் விஶ்வநாதா²பி⁴த⁴ம் ச ।
வாராணஸ்யாம் ப்⁴ரூயுகே³ஸந்நிவிஷ்டம் யோகை:³ பஶ்யந்தி தத்ர தே சோத்க்ரமந்தி
॥ 97॥
தத்ரைவ தேஷாம் தாரகம் சோபதே³ஶமோங்காராத்³யம் ப்ரணவம் ப்³ரஹ்மமந்த்ரம் ।
ந தஸ்ய ப்ராணோऽநுத்க்ரமதீவ தே³வி தல்லிங்க³ஸங்க³ம் ப⁴வதீத்யலிங்க³ம் ॥ 98॥
த³ஹராத்³விஸ்தரம் தச்ச ஸூர்யமண்ட³லமண்டி³தம் ।
சந்த்³ரகோடிஸஹஸ்ராப⁴ம் தத்³ரு’ஶ்யம் ஸர்வதா⁴ ஶிவே ॥ 104॥
யோகே³நாத்மாநுஸந்தா⁴நைர்வீதமோஹப⁴யைஸ்ஸதா³ ॥ 105॥
வேதா³ந்தவிஜ்ஞாநஸுநிஶ்சிதார்தை²ஸ்ஸந்யாஸயோகை³ர்யதிபி⁴ஶ்ஶுத்³த⁴பு³த்³தை: ⁴
।
தேஷாமேவைதத்³விரஜம் லிங்க³தா⁴ம ப்ராப்யப்ராப்தேஶ்சாவிதூ³ரம் ஶிவேऽத்³ய ॥
106॥
நைஷா தர்கேண மதிராபநேயா க்ஷுரோபமம் லிங்க³மேதத்³தி⁴ ஸத்யம் ।
ரு’சோ அக்ஷரே பரமே தத்ப்ரவிஷ்டம் ஸர்கா³தி³ஹீநம் மஹாலிங்க³மேதத் ॥ 107॥
ஸுராத்³யைர்து³ராபம் ததா²யோகி³பி: ⁴ கர்மபி⁴ஶ்சாப்யவஶ்யம் ।
தல்லிங்க³த்யாகே³ந ஸர்வதா⁴ வீதமோஹோ ப⁴வத்யவஶ்யம் ஶ்ருதிகு³ஹ்யமேதத் ॥
108॥
யோ நாவிரதோ து³ஶ்சரதிதாந்நாஶாந்தோ நாஸமாஹித: ।
தஸ்யைதத்³து³ர்லப⁴ம் லிங்க³மாஸக்தஸ்யைவ ஸர்வக³ம் ॥ 109॥
யேஷாம் ந ஜிஹ்மமந்ரு’தம் ஸதை³வ தேஷாம் லிங்க³ம் ஹ்ரு’தி³ பா⁴த்யேவ ஶாந்தம்
।
அதோ லிங்க³ம் பூஜயேதா³த்மகாமோ ந காமகாமீ லிங்க³பூஜாதி⁴காரீ ॥ 110॥

ஏதத³ர்த²ம் கூ³ட⁴தமம் மஹேஶி நாந்யே விந்த³ந்தி ஜ்ஞாநநிஷ்டா²ஹி பூ⁴ய: ।
ந வா தே³ஶிகோ நைவ ஶிஷ்ய: கதா³சிந்ந பூஜா ந பூஜ்யோ ந வா பூஜகத்வம் ॥ 111॥
ஸ்வதோ³ஷாத்ப்ரதோ³ஷோऽபி நாஸ்த்யேவ லிங்கே³ ஜக³ந்நைவ ஶேஷம்
விஶேஷாத்³ப⁴வாநி ।
மஹாஶேஷபூ⁴ஷாவிஶேஷோऽபிநாத்ர ஸதோ³ஷாகராபாரமௌலிர்ந சைவ ॥ 112॥
॥ இதி ஶிவரஹஸ்யாந்தர்க³தே மாஹேஶ்வராக்²யே ஶிவகௌ³ரீஸம்வாதே³
உபநிஷல்லிங்க³கத²நம் ॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 59 -

ஶிவகௌ³ரீஸம்வாதே³ உபநிஷல்லிங்க³கத²நம் । வாவ்ரு’த்தஶ்லோகா: ॥

- .. shrIshivarahasyam . mAheshvarAkhyaH prathamAMshaH . adhyAyaH 59 -

shivagaurIsaMvAde upaniShallingakathanam . vAvRRittashlokAH ..

Notes:

Śiva ஶிவ reveals to Devī தே³வீ, the mysteries and subtleties of worship of Śivaliṅga

ஶிவலிங்க³.

